
Il-Pulizija 
(Spettur Geoffrey Azzopardi) 

 
vs  
 

Antonio Bezzina 
 
 

Il-Qorti, 
 
Rat l-akkuzi migjuba kontra l-imputat Antonio Bezzina 
detentur ta’ karta ta’ identita’ numru 399836M, akkuzat 
talli fit-28 ta’ Lulju 2002 u fis-snin ta’ qabel f’dawn il-
Gzejjer xjentement laqa’ ghandu senter tal-kacca tal-
marka Luigi Franchi bin-numru tas-serje S82790, misruq, 
mehud b’qerq jew akkwistat b’reat, sew jekk dan sar 
f’Malta jew barra minn Malta, jew xjentement b’kull mod li 
kien indahal biex jbieghu jew imexxih. 

Rat il-kunsens tal-Avukat Generali sabiex il-kawza 
tinstema’ sommarjament mhux opposta; 
 
Semghet ix-xhieda; 
 
Rat l-atti u d-dokumenti kollha. 
 
Ikkonsidrat: 
 
L-imputat jinsab akkuzat b’akkuza ta’ ricettazzjoni in 
segwitu ghall-investigazzjoni li l-Pulizija kienet fid-9 ta’ 
Novembru 1988 ghamlet dwar serqa konnessa ma’ armi 
tan-nar li kienu nsterqu minn hanut jismu ‘Pelican’ ta’ Triq 
il-Kbira, Mosta. Fil-waqt li l-Pulizija erbatax-il sena wara 
kienu qed jinvestigaw lill-imputat fuq serqa ohra li ma 
kellix konnessjoni ma’ dik precedenti nkorrew f’senter fil-
pussess tal-imputat u fil-fond tieghu li minn numru li gie 
identitfikat minn fuqu rrizulta li kien wiehed fost dawk li 
kienu nsterqu fl-1988. L-imputat jistqarr injarju fl-istqarrija 
tieghu ghad li kkonferma li dak is-senter kien xtrah 
minghand wiehed li kien ibiegh l-armi minn hanut ir-Rabat 
ghall-prezz ta’ Lm307. Fuq dawn l-fatti li rrizultaw l-imputat 
gie akkuzat bl-akkuza ta’ ricettazzjoni. 
 
Huwa ben maghruf illi hemm tlett rekwiziti biex jirrintegraw 
ir-reat ta’ ricettazzjoni, li huma: 

i. illi l-oggett ikun gej minn kommissjoni ta’ reat; 
ii. illi l-imputat irid ikun ircieva jew xtara l-oggett in 

dizamina jew ikun indahal biex imexxi jew ibiegh dawn l-
oggetti; 

iii. illi fil-mument tal-akkwist l-imputat kien jaf bil-
provenjenza illegittima taghhom. 
 
Illi fil-kawza in disamina ma tqum l-ebda problema fil-
konfront ta’ l-ewwel zewg elementi fis-sens li gie pruvat 
sodisfacjentement kemm illi s-senter kien insteraq u li 
nstab fil-pussess tal-imputat. Kwindi huwa t-tielet element 
biss, dwar is-scienter, li jehtieg li jigi issa kunsidrat. 
 
Illi minn analizi tal-provi in atti, inkluza l-istqarrija tal-
imputat, li ghazel li ma jixhidx f’dawn il-proceduri, din il-
Qorti hi tal-fehma li anka dan l-element jissusisti. Dan 

qeghdha tghidu din il-Qorti mhux biss minhabba li l-
imputat ma xehedtx quddiema, li kien dritt tieghu, izda 
minhabba li mic-cirkostanzi mehudin fl-assiem taghhom, u 
mhux daqstant minhabba l-prezz, din il-Qorti hi moralment 
konvinta li l-imputat fil-waqt li xtara is-senter m’ghamel 
xejn biex jikkontrolla l-provenjenza tieghu u intant ghazel 
biex jghalaq ghajnejh meta xtrah. L-imputat li ma kienx xi 
novizz ghal dak li huma armi setgha fic-cirkostanzi 
ragjonevolment induna jew isuspetta li l-arma li kien 
qieghed jixtri kellha origini delittusa. 
 
Ghaldaqstant, qeghdha issib l-imputat hati tal-akkuza 
migjuba kontra tieghu. Rat l-Artikolu 334 tal-Kap 9. Rat 
ukoll il-fedina penali mill-liema jirrizulta li l-imputat ghandu 
xi precedenti; ikkonsidrat l-eta’ tieghu. Fil-waqt ghalhekk li 
qeghdha issibu hati tal-akkuza migjuba kontra tieghu, 
wara li rat l-artikolu 334 tal-Kap 9, qeghdha tilliberah taht 
l-Artikolu 22 tal-Kap 446 bil-kundizzjoni li ma jaghmilx reat 
ghal perjodu ta’ tlett xhur mill-lum. 
 
Il-Qorti spjegat lill-imputat ir-responsabbilitajiet tieghu li 
johorgu minn dina s-sentenza. 

